
1 INNGANGUR 

Sett er fram skipulagslýsing vegna breytingar á Aðalskipulagi Rangárþings ytra 2016-2028 skv. 1. mgr. 
36. gr. skipulagslaga nr. 123/2010.  

Gert verður ráð fyrir iðnaðarsvæði fyrir allt að 3 MW vatnsaflsvirkjun í landi Keldna II (L164522) á 
Rangárvöllum, sem nefnd er Tunguvirkjun. Virkjun mun nýta rennsli Keldnalækjar, lækurinn verður 
stíflaður neðan Keldna og lögn gerð að stöðvarhúsi sem staðsett verður niður undir Rangá eystri.   

Í samræmi við lög um mat á umhverfisáhrifum framkvæmda og áætlana nr. 111/2021, liður 3.15 í 1. 
viðauka eru framkvæmdirnar, sem fyrirhuguð skipulagsbreyting mun taka til, tilkynningaskyldar. 
Fyrirspurn um matsskyldu verður unnin og send til Skipulagsstofnunar. 

Með skipulagslýsingu þessari er íbúum og öðrum hagsmunaaðilum gefinn kostur á að koma með 
ábendingar og athugasemdir sem snúa að málefnum komandi skipulagsvinnu. 

2 FORSENDUR OG STAÐHÆTTIR 

Fyrirtækið Afl og Orka vinnur að framkvæmdinni í samráði við landeigendur. Áætlað er að nýta landið 
og virkja fall Keldnalækjar, sem skila mun bæði landeigendum sem og sveitarfélaginu tekjum og skapa 
þannig um leið atvinnu á svæðinu.  

2.1 Skipulagssvæðið og staðhættir 

Fyrirhuguð virkjun stendur í landi Keldna II (L 164522) í Rangárþingi ytra. Landið er grasi gróið, flokkast 
sem L9.6 Língresis- og vingulsvist samkvæmt vistgerðarkorti Náttúrufræðistofnun Íslands en hafa ber í 
huga að nokkur óvissa getur verið í flokkuninni. Svæðið er skilgreint, líkt og allt suðurlandsundirlendið, 
sem mikilvægt fuglasvæði.  

Tunguvirkjun verður í Keldnalæk, sem á upptök sín undan hrauni skammt frá bænum Keldum og rennur 
til suðurs þar sem hann sameinast Eystri-Rangá. Aðkoma er af Rangárvallavegi (264). Núverandi 
vegslóði sem liggur frá þjóðvegi niður að ármótum Keldnalækjar og Eystri-Rangá verður nýttur sem 
aðkoma að stíflumannvirki.  

Skýrslur frá Náttúrufræðistofnun Vestfjarða varðandi fuglalíf, gróður, fornminjar, vatnshlot og veiði eru 
í vinnslu og er áætlað að þær verði tilbúnar á næstu misserum. Niðurstöður verða nýttar við gerð 
matsfyrirspurnar og deiliskipulags.  

2.1.1 Minjar 

Fyrir liggur að á framkvæmdasvæði virkjunar eru minjar, m.a. vatnsveita fyrri alda, sennilega frá því um 
árið 1000, sem byggði á stíflugerð í Keldnalæk og áveitu á vatni úr Keldnalæk um Tunguheiði. Einnig 
eru rústir af bænum Tungu. Minjar hafa verið skráðar og staðsettar út frá myndum frá Árna Einarssyni 
og Fornleifastofnun Íslands.  

Þær fornminjar sem glöggt má sjá í landslagi eru rústir af bænum Tungu en einnig má sjá á myndum,  
úr skýrslu Árna Einarssonar móta fyrir hinum gömlu veitum í landslaginu. Gróður hefur eflst mjög á 
þeim fáu árum sem liðin eru frá því beit var hætt og er ekki hægt að átta sig auðveldlega á þessum 
mannvistarleifum þegar gengið er um svæðið. Þess verður sérstaklega gætt að raska sem minnst 
umræddum minjum, og þá einungis með samþykki Minjastofnunar Íslands, einkum þar sem þær eru 
sýnilegar í landslagi en ætla má að með tímanum fari því sífellt þverrandi sem sést af minjunum með 
auknum grasvexti. 

Skoðað verður hvort vilji sé til að vekja athygli á minjum þessum með skilti, korti og/eða ljósmyndum 
við virkjunina í samráði við Minjastofnun, m.a. til að bera saman við nútíma virkjunarkosti vatnsafls. 

2.1.2 Afl og orkugeta virkjunar 

Með breyttum þörfum samfélagsins á að nýta sama læk, og gert var um aldamótin 1000, með því að 
byggja inntaksmannvirki og virkja fallið í gegnum Tunguheiði til að framleiða raforku með hagkvæmum 
hætti. Nýir tímar kalla á nýjar lausnir til þess að afla tekna og lífsviðurværis en auk þess verður 
orkuöryggi og möguleikar til orkuskipta á svæðinu meiri en ella með tilkomu Tunguvirkjunar. 
Tekjumöguleikar eru fyrir landeigendur og sveitarfélag sem og atvinnutækifæri, bæði á meðan 
framkvæmdartíma stendur sem og í daglegum rekstri. 

Fallpípa virkjunarinnar mun liggja í gegnum Tunguheiði þar sem minjar eru og sama gildir um vegslóða. 
Engin leið er að leggja pípuna þessa leið án þess að koma nærri eða hrófla að einhverju leiti við svæðum 
þar sem þekktar fornminjar eru til staðar. Pípunni er valin leið í gegnum rof í túngarði bæjarins Tungu 
og veginum í gegnum annað rof á sama túngarði. Pípan liggur í gegnum flatlendi og verður að halda 
vatnshalla alla leið og liggja í mjúkum boga til þess að vatnið renni sem mest átakalaust í gegnum 
pípuna. Haft verður samráð við minjavörð Suðurlands/Minjastofnun varðandi útfærslu framkvæmda.  

Gert er ráð fyrir að virkjunin muni nýta fall frá ármótum Keldnalækjar og Eystri-Rangá niður fyrir 
Tungufoss og er fallið u.þ.b. 40 m hátt.  

 

Rennsli í Keldnalæk er frá rúmum 4 rúmmetrum upp í tæplega 9 og er reiknað með að uppsett afl 
virkjunar verði að hámarki 3 MW og að raforkuframleiðsla í virkjuninni geti orðið allt að 19 GWh.  

Með því að stífla Keldnalæk skammt ofan við ármót Keldnalæks og Eystri Rangá , myndast um 35.000 
m² inntakslón og þar er vatnsborð hækkað um sem nemur 3m, næst 40 m fall niður í gegnum 
stöðvarhús virkjunarinnar. Pípan frá inntaki að stöðvarhúsi er um 2 m á breidd og 1360 m löng.  

Gengið er út frá því að virkjunin verði tengd við dreifikerfi RARIK, að líkindum með 11 KV streng, og 
verði þá að uppfylla skilyrði RARIK um eyjakeyrslu og allar aðrar kröfur RARIK um flutning og 
nýtengingar. RARIK hefur forsjá með að velja strengnum leið að stöðvarhúsinu.  

Frárennsli frá virkjuninni verður í skurði meðfram núverandi farvegi og verður vatninu sleppt út í ána í 
stefnu rennslis árinnar. Rétt fyrir neðan skurðinn eru náttúrulegar flúðir í ánni. 

2.1.3 Uppbygging 

Grafa þarf skurð fyrir pípuna og mun þurfa að keyra hluta af efninu úr skurðinum í burtu en jarðvegur 
og gróður verður, eftir því sem kostur er, nýttur aftur til að koma umhverfinu sem næst í upprunalegt 
horf. Malarnámur eru í landi Keldna og verður efni fyrir burðarlag í vegi sótt þangað. Ekki verður farið 

í jarðvegsskipti heldur verður burðarlagi bætt í núverandi slóða, eftir að svarðlag hefur verið lagt til 
hliðar til að nota til uppgræðslu eftir að framkvæmdum lýkur. 

Allar framkvæmdir munu miða við að rask á landi, fornminjum, gróðri og fuglalífi verði sem minnst á 
framkvæmdatíma og þegar framkvæmdum er lokið verður leitast við að færa allt sem næst 
upprunalegu horfi. 

Hönnun virkjunarinnar miðar að því að fella hana sem best að landslagi og raska sem minnstu. Þó 
verður að gera ráð fyrir að koma búnaði á staðinn og geta haldið honum við í framtíðinni. 

3 TENGSL VIÐ AÐRAR ÁÆTLANIR 

3.1 Landsskipulagsstefna 2024-2038 

Í Landsskipulagsstefnu er sett fram samræmd stefna ríkisins um skipulagsmál sem byggir á þeirri 
framtíðarsýn „að skipulag stuðli að sjálfbærri þróun og lífsgæðum, styðji við samkeppnishæfni og 
sveigjanleika og stuðli að viðnámsþrótti gagnvart samfélags og umhverfisbreytingum“.   

Í stefnunni eru sett fram markmið um að vernd 
umhverfis og náttúru skuli stuðla að heilnæmu 
umhverfi og verndun og varðveislu víðerna, 
landslags, náttúru og líffræðilegrar fjölbreytni. 
Stuðla skal að almennri velsæld samfélagsins og 
gæðum í hinu byggða umhverfi með jafnvægi í 
nýtingu lands í þéttbýli og dreifbýli þar sem 
vöxtur samfélaga gengur ekki um of á 
náttúrulegt umhverfi. Þá skal skipulag stuðla að 
samkeppnishæfu atvinnulífi með því að auka 
samkeppnishæfni samfélags og efla atvinnulíf 
með hagkvæmri uppbyggingu innviða og 
sjálfbærri nýtingu auðlinda.    

3.2 Aðalskipulag Rangárþings ytra 2016-2028  

Skipulagssvæðið er á skilgreindu landbúnaðarsvæði en einnig innan vatnsverndarsvæðis Krappa, sem 
er vatnsból Hvolsvallar og nágrennis. Með aðalskipulagsbreytingunni er fyrirhugað að breyta 
skipulagssvæðinu í iðnaðarsvæði. 

Í kafla 2.3.1 í aðalskipulaginu er eftirfarandi stefna um landbúnaðarsvæði: 

 Góð landbúnaðarsvæði verða áfram nýtt til landbúnaðar. 
 Landbúnaður verði áfram stundaður á bújörðum, með eðlilegum þróunarmöguleikum ýmissa 

atvinnugreina sem henta á slíkum svæðum. 
 Landbúnaður verði efldur sem atvinnugrein og leitað leiða til uppbyggingar stoðgreina hans. 

 Landnýting sé í sátt við náttúruna og misbjóði henni ekki. 
 Áfram verði stuðlað að eðlilegri sambúð landbúnaðar og annarrar byggðar. 
 Áfram verður stuðlað að uppbyggingu í dreifbýli sem m.a. styrkir rekstur núverandi veitu- og 

dreifikerfa. 
 Gætt skal að verndun umhverfis og lífríkis fallvatna m.a. til að efla fiskgengd og veiðimöguleika. 
 Heimiluð er minniháttar skógrækt og skjólbeltarækt. 

Í kafla 2.3.7 í aðalskipulaginu er eftirfarandi stefna um iðnaðarsvæði: 

Í grein 6.2. í skipulagsreglugerð, nr. 90/2013, er iðnaðarsvæði skilgreint sem „svæði fyrir umfangsmikla 
iðnaðarstarfsemi eða starfsemi sem er talin geta haft mengun í för með sér, svo sem verksmiðjur, 
virkjanir, þ.m.t. vatnsfallsvirkjanir, jarðhitavirkjanir, sjávarfallavirkjanir og vindmyllur, tengivirki, 
veitustöðvar, skólpdælu- og hreinsistöðvar, endurvinnslustöðvar, brennslustöðvar, förgunarstöðvar, 
sorpurðunarsvæði, flokkunarmiðstöðvar og birgðastöðvar fyrir mengandi efni“. 

Stefna: 

 Skapa ákjósanleg skilyrði fyrir nýja atvinnustarfsemi, s.s. framleiðslu- og matvælaiðnað 
samhliða því að styrkja þá starfsemi sem fyrir er. 

 Unnið verði að umbótum í sorphirðumálum, m.a. með meiri flokkun sorps, endurvinnslu og 
endurnýtingu. Samvinna verði áfram við nágrannasveitarfélög í sorpmálum. 

 Umfang og staðsetning starfsemi sem getur haft mengun í för með sér verður vandlega 
ígrunduð m.t.t. áhrifa á byggð og náttúru. 

 Unnið verður að uppbyggingu iðnaðarsvæða til að renna styrkari stoðum undir byggð á 
svæðinu.  

 Rannsóknir á jarðhita og annarri orkunýtingu verði efldar. 
 Heimiluð er bygging vindrafstöðva allt að 100 m hárra, að uppfylltum ákveðnum skilyrðum. 

Leiðir: 

 Skilgreind verða iðnaðarsvæði sem nýta raforku sem framleidd er á svæðinu. 
 Ekki verður virkjað á svæðum sem hafa mikið verndargildi.  
 Sveitarfélagið vinnur áfram að hagkvæmustu lausnum í sorpmálum og stuðlar að frekari 

flokkun og endurnýtingu sorps. 
 Íbúum verði gert auðveldara fyrir með flokkun sorps og lögð áhersla á jarðgerð lífræns úrgangs 

samhliða fræðslu til íbúa um hvernig hægt sé að lágmarka myndun úrgangs.  
 Sorpgámum verði komið fyrir á helstu ferðamannastöðum. Ástand gámasvæða verði bætt. 
 Ný iðnaðarsvæði verði í sem mestri sátt við umhverfið.  
 Unnið verður með hlutaðeigandi stofnunum, s.s. á sviði heilbrigðiseftirlits, þegar fjallað er um 

mengandi starfsemi, m.a. vegna fráveitu, hljóð- eða lyktarmengunar. 

3.3 Vatnaáætlun 2022-2027 

Fyrsta vatnaáætlun Íslands var staðfest árið 2022 á grunni laga um stjórn vatnamála nr. 36/2011 en 
markmið þeirra er að vernda allt vatn og vistkerfi þess, hindra frekari rýrnun vatnsgæða og bæta ástand 

vatnavistkerfa til að vatn njóti heildstæðar verndar. Að auki er lögunum ætlað að stuðla að sjálfbærri 
nýtingu vatns og langtíma verndar vatnsauðlindarinnar. 

Við skipulagsgerð skal gera grein fyrir mögulegum áhrifum á vatnshlot sem tiltekin framkvæmd og/eða 
starfsemi getur haft í för með sér. Skýrt þarf að koma fram hvort ástand vatns hnigni eða 
umhverfismarkmiðum vatnshlotsins sé ekki náð. Sveitarfélagið sem leyfisveitandi getur óskað eftir 
nákvæmu áhrifamati vatnshlots af hálfu framkvæmdar- og rekstraraðila sé þess talin þörf. Ekki er gefið 
út leyfi fyrir framkvæmd/starfsemi sem leiðir til þess að umhverfismarkmið vatnshlotsins náist ekki. 
Gerð verður grein fyrir áhrifum á vatnshlot í samræmi við leiðbeiningar frá Umhverfisstofnun 
(umhverfis- og orkustofnun).  

Skipulagssvæðið er innan grunnvatnshlotsins Tungnaárhraun 103-308-G og straumvatn Keldnalækur 
103-525-R. Umhverfismarkmið grunnvatnshlotsins er að tryggja góða magnstöðu og gott efnafræðilegt 
ástand en núverandi staða vatnshlots er óþekkt. 

Núverandi ástand grunnvatnshlotsins Tungnaárhrauns er óþekkt en vistfræðilegt ástand Keldnalæk 
103-525-R er mjög gott. Nánar verður gerð grein fyrir áhrifum á vatnshlot í aðalskipulagsbreytingu og 
við matsfyrirspurn. 

4 AÐALSKIPULAGSBREYTING 

Gerð er breyting á sveitarfélagsuppdrætti og greinargerð gildandi aðalskipulags. Með 
aðalskipulagsbreytingu verður afmarkað nýtt iðnaðarsvæði sem heimilar uppbyggingu á virkjun með 
uppsettu afli allt að 3 MW.  

Breytingin tekur til svæðis sem nú er skilgreint sem landbúnaðarsvæði. 

5 UMHVERFISMATSSKÝRSLA 

Aðalskipulagsbreytingin fellur undir lög um umhverfismat framkvæmda og áætlana nr. 111/2021. Með 
breytingunni er mörkuð stefna um framkvæmdir sem kunna að hafa í för með sér umhverfisáhrif. Meta 
skal líkleg áhrif af fyrirhuguðum framkvæmdum og starfsemi á aðliggjandi svæði og einstaka þætti 
áætlunarinnar sjálfrar, eftir því sem við á, skv. skipulagsreglugerð nr. 90/2013. Matinu er ætlað að 
upplýsa um möguleg áhrif af stefnu skipulagsins og finna leiðir til að draga úr mögulegum neikvæðum 
umhverfisáhrifum. 

5.1 Valkostir 

Stefna í gildandi aðalskipulagi (núll kostur) verður borin saman við hugmyndir um breytt aðalskipulag. 

5.2 Umhverfisþættir og áherslur 

Í umhverfismatsskýrslu með aðalskipulagsbreytingunni verða skoðuð áhrif á umhverfisþætti og þeir 
metnir í samræmi við stefnuskjöl og viðmið. Yfirlit yfir mögulegar meginspurningar í 

umhverfismatsskýrslu er að finna í töflu hér fyrir neðan. Viðmið fyrir hvern umhverfisþátt eru sett með 
tilliti til laga og reglugerða, stefnuskjala sveitarfélagsins auk viðmiða í opinberum stefnuskjölum og/eða 
alþjóðlegum skuldbindingum. 

Í umhverfismatsskýrslu áætlunar eru áhrif af skipulagsáformum metin. Hafa þarf í huga nákvæmni 
áætlunar og stöðu hennar á skipulagsstigi. Við breytingu aðalskipulags er óvíst að hægt sé að meta öll 
umhverfisáhrif með fullnægjandi hætti vegna skorts á fyrirliggjandi gögnum og/eða upplýsingum. Í 
slíkum tilfellum er nánar gert grein fyrir ákveðnum umhverfisþáttum á síðari stigum skipulagsvinnu, 
s.s. við gerð deiliskipulags eða umsókn um framkvæmdar- og/eða starfsleyfi. 

TAFLA 1. Umhverfisþættir, viðmið og matsspurningar. 

UMHVERFISÞÁTTUR UMHVERFISVIÐMIÐ MATSSPURNINGAR 

Land og landslag 
Ásýnd og sjónræn áhrif. 
Landnotkun.  

Landsskipulagsstefna 2024-2038. 
 Skipulag stuðli að möguleikum á fjölbreyttri og 

hagkvæmri nýtingu landbúnaðarlands í sátt við 
umhverfið.  

 Skipulag miði að því að varðveita fjölbreytt og 
verðmætt landslag, svo sem óbyggð víðerni og 
landslagsheildir. 

Aðalskipulag Rangárþings ytra 2016-2028. 
 Stuðla að fjölbreyttari landnýtingu í samræmi við 

landgæði og ástand lands.  
 Tryggja nægt framboð efnistökusvæða og þau séu í 

námund við notkunarstað efnis.  
 Áhersla á góða umgengi á nýtingartíma og vandaðan 

frágang við verklok.  
 Leitast verður við að viðhalda lítt snortnu yfirbragði 

hálendisins. 
5. gr. Jarðalaga nr. 81/2004.  

Hefur stefnan áhrif á ásýnd 
svæðis? 
Hefur stefnan áhrif á 
landslagsheildir? 
Hefur stefnan áhrif á 
landnotkun? 

Loftslagsmál  
Kolefnisbinding. 
Kolefnishlutleysi. 

Landsskipulagsstefna 2024-2038.  
 Skipulag feli í sér stefnu um bindingu kolefnis með 

kolefnishlutleysi að leiðarljósi. 
 Skipulag stuðli að orkuskiptum og að orkuauðlindir 

verði nýttar með sjálfbærum hætti, með það að 
leiðarljósi að draga úr losun og tryggja orkuöryggi.  

Aðgerðaráætlun í loftslagsmálum.  

Hefur stefnan áhrif á losun 
gróðurhúsalofttegunda út í 
andrúmsloftið? 

Náttúrufar 
Gróður. 
Vistkerfi. 
Jarðvegur.  
Búsvæði dýra. 

Landsskipulagsstefna 2024-2038.  
 Stuðla skal að heilnæmu umhverfi og verndun og 

varðveislu víðerna landslags, náttúru og 
líffræðilegrar fjölbreytni. 

Aðalskipulag Rangárþings ytra 2016-2028. 
 Stuðla að gróðurvernd og landgræðslu.  
 Unnið verður að stöðvun gróður- og 

jarðvegseyðingar og endurheimt landgæða.  
 Raskist gróið land vegna framkvæmda skal að 

lágmarki ígildi þess gróðurs sem tapast grætt upp.  
Lög um náttúruvernd nr. 60/2013. 
Vistgerðarkortlagning NÍ.Vistgerðarkortlagning NÍ. 
 VOT-S-3 mikilvægt fuglasvæði.  

Hefur stefnan áhrif á gróður, 
jarðveg og vistkerfi? 
Hefur stefnan áhrif á búsvæði 
dýra? 

Heilnæmt umhverfi 
Mengun og hávaði. 
Vatnsvernd.  

Landsskipulagsstefna 2024-2038. 
 Við skipulagsgerð verði heilnæmt umhverfi í dreifbýli 

tryggt með viðeigandi ráðstöfunum varðandi 
vatnsvernd, vatnsveitu, fráveitu, 
úrgangsmeðhöndlun, hljóðvist og loftgæði. 

Aðalskipulag Rangárþings ytra 2016-2028.  

Er hætta á mengun eða hávaða 
vegna stefnu skipulagsins? 
Hefur stefnan áhrif á vatnshlot? 

 Standa vörð um vernd grunnvatns sem neysluvatns 
fyrir íbúa og atvinnustarfsemi. 

 Landgræðsla verði nýtt til bindingar kolefnis.   
 Í námum innan friðlands, náttúruminjaskrá, 

vatnsverndarsvæðum eða öðrum verndarsvæðum er 
óheimilt að geyma olíur eða önnur mengandi efni.  

Vatnaáætlun Íslands 2020-2037. 
 Vernda vatn og vistkerfi þess, hindra frekari rýrnun 

vatnsgæða og bæta ástand vatnavistkerfa til þess að 
vatn njóti heildstæðrar verndar. 

Reglugerð um hávaða 724/2008. 
Reglugerð um fráveitur og skólp nr. 798/1999. 
Lög um hollustuhætti og mengunarvarnir nr. 7/1998.  

Samfélag 
Atvinnulíf. 
Íbúar. 
Hagræn áhrif. 

Landsskipulagsstefna 2024-2038. 
 Skipulag stuðli að uppbyggingu atvinnulífs til 

framtíðar með áherslu á eftirsóknarvert umhverfi og 
sjálfbæra nýtingu lands. 

Aðalskipulag Rangárþing ytra 2016-2028. 
 Efla byggð og atvinnulíf og stuðla að fjölbreyttum 

atvinnutækifærum.  

Hefur stefnan áhrif á atvinnu-
tækifæri? 
Hefur stefnan áhrif á íbúa og 
íbúaþróun? 
Hefur stefnan áhrif á framboð 
frístundabyggðar? 

Náttúru- og 
menningarminjar 
Fornminjar. 

Aðalskipulag Rangárþings ytra 2016-2028. 
 Stuðla að varðveislu sögu, náttúru og 

menningarminja og annarra umhverfislegra gæða.  
 Landnotkun stuðli að varðveislu sérstæðrar náttúru 

og menningar og sögu.  
Lög um náttúruvernd nr. 60/2013. 
Lög um menningarminjar nr. 80/2012. 
Aðalskráning fornminja. 

Hefur stefnan áhrif á forn-
minjar? 

6 SKIPULAGSFERLI, KYNNING OG SAMRÁÐ 

Með kynningu skipulagslýsingar er umsagnaraðilum, hagsmunaaðilum og almenningi gefinn kostur á 
að leggja fram sjónarmið og ábendingar sem að gagni gætu komið við mótun stefnunnar.  

Skipulags- og matslýsingin verður kynnt í skipulagsgátt Skipulagsstofnunar. Umsagnir og ábendingar 
skulu vera skriflegar og berast inn á skipulagsgátt fyrir auglýstan tímafrest. 

6.1 Umsagnaraðilar 

Óskað verður eftir umsögnum frá eftirtöldum aðilum: 

 Skipulagsstofnun 
 Náttúruverndarstofnun 
 Minjastofnun Íslands 
 Heilbrigðiseftirlit Suðurlands 
 Vegagerðin 
 Umhverfis- og orkustofnun 
 Rangárþing eystra 
 Fiskistofa 
 Veiðifélag eystri Rangár 

Eftir atvikum verður leitað eftir umsögnum annarra aðila, þar á meðal innan stjórnsýslu 
sveitarfélagsins. 

6.2 Skipulagsferli 

Skipulagslýsing verði kynnt haust/vetur 2025, aðalskipulagsbreyting auglýst vetur/vor 2026 og staðfest 
síðla árs 2026. 


